
   

UEFA Women’s Champions League™ 
txapelketako 2024ko finala: estadioko arauak 

 
 
 
1. Aplikazio-eremua 

Estadioko arau hauek eta osasun-neurrien arloan indarrean dauden politika eta prozedura guztiak UEFA 
Women’s Champions Leagueko 2024ko finalean erabilitako estadioaren instalazioetan sartzeko sarrerak edo 
akreditazioak dituzten titular guztiei aplikatuko zaizkie. Txapelketa Europako Futbol Elkarteen Batasunarena 
da (aurrerantzean, “UEFA”), eta UEFA Women’s Champions League™ txapelketako 2024ko finalaren elkarte 
anfitrioiak antolatzen du, hain zuzen ere, Espainiako Futbol Errege Federakundeak (aurrerantzean, “elkarte 
anfitrioia”). 
 
Estadioak (aurrerantzean, “estadioa”), estadioko arau hauetan aipatzen den bezala, estadioaren 
instalazioetako eta haren inguruko eremu guztiak hartzen ditu, sarbideak eta irteerak barne, baldin eta UEFA 
Women’s Champions League™ txapelketako 2024ko finalaren partida jokatzeko erabiliko badira, erabiltzen 
ari badira edo erabili badira. Eremu horietan sartzeko, behar-beharrezkoa da UEFA Women’s Champions 
League™ txapelketako 2024ko finalaren partidarako sarrera bat (aurrerantzean, “sarrera”) edo UEFA 
Women’s Champions League™ txapelketako 2024ko finalerako akreditazio bat (aurrerantzean, “akreditazioa”) 
izatea. 
 
Estadioan sartzeko sarrera edo akreditazio bat behar den aldian (lege eta araudi aplikagarrien arabera, eta 
UEFAk besterik jakinarazten ez badu), estadioko arau hauek eta objektu debekatuen zerrenda aplikatuko dira, 
eta beste aldi batzuetan jokatutako edo egindako beste partida edo gertaera batzuk zuzentzen dituzten 
estadioko arauak ordeztuko dituzte. 
 
Estadioko arauak eskuragarri egongo dira UEFAren webgune ofizialean (https://www/uefa.com/UWCLF24), 
baita estadiorako sarbideetan eta estadioaren barruan ere, estadioko arauak aplikatzen diren bitartean. 
 
Estadioko arau hauez gain, pertsona guztiek UEFA Women’s Champions Leagueko 2024ko finalean indarrean 
dauden Ikusleentzako Jokabide Kode guztiak edo Pertsona Akreditatuentzako Jokabide Kode guztiak 
(dagokionaren arabera) bete beharko dituzte. 
 
2. Sarbidea 

 
2.1. Estadioan sartzen diren pertsona guztiek kirol-ekitaldietan indarkeriari aurrea hartzeari buruz 

indarrean dagoen legeria bete behar dute, eta, bereziki, kirol-arloko indarkeria, arrazakeria, xenofobia 

eta intolerantziaren aurkako uztailaren 11ko 19/2007 Legearen 6. artikulua. 

 

2.2. Estadioan sartzeko, pertsona bakoitzak balio duen sarrera edo akreditazio bat aurkeztu beharko du, 

adina edozein dela ere. Sarrera edo akreditazioa estadioan sartzean eta estadio barruan aurkeztu 

behar da, ikuskatzeko, UEFAk edo elkarte anfitrioiak izendatutako edozein pertsonak hala eskatuz 

gero, edo polizia batek hala eskatuz gero. Eskatzen bada, nortasun-froga erakutsi behar da, agiri 

ofizial moduan. Lagundu ezean, estadioan sartzea ukatuko da edo estadiotik kanporatuko da. 

 
2.3. Sarreren eta akreditazioen balioa eta erabilgarritasuna UEFA Women’s Champions League™ 

txapelketako 2024ko finalerako sarrera eta akreditazioei buruzko zehaztapen eta baldintzen arabera 

zehaztuko dira. Sarrera edo akreditazioa zehaztapen eta baldintza horiei jarraikiz eskuratzen/ematen 

eta erabiltzen dituzten titularrak soilik sartu ahal izango dira estadioan. Baimendu gabeko iturrietatik 

eskuratutako sarrerak eta akreditazioak baliogabeak izango dira. 

https://www/uefa.com/UWCLF24


   

2.4. 16 urtetik beherako sarreren titularrak pertsona heldu batekin bakarrik sartu ahal izango dira 

estadioan. Pertsona hori izango da haien arduraduna. Heldu laguntzaileak ere sarrera egokia izan 

behar du. 

 
2.5. Ezgaitasuna duten pertsonak eremu irisgarrietara iritsi ahalko dira, horretarako aurreikusitako 

sarbideen bidez, ezgaitasuna duten pertsonentzako sarrera aurkeztuta. Laguntzaileak ere sarrera 

egokia izan behar du. Ezgaitasunaren froga aurkeztu beharko da UEFAk edo elkarte anfitrioiak 

izendatutako edozeinek hala eskatuz gero. 

 
2.6. Ateak irekitzen diren unetik sartu ahalko dira estadioan sarreren titularrak (ordua sarreran erakutsiko 

da). UEFAk eta elkarte anfitrioiak zehaztuko dute, segurtasuna, babesa eta antzeko gaiak kontuan 

hartuta, hasierako sakea egin ondoren ea ateak itxi behar diren eta, hala bada, zein ate eta noiz. 

UEFAk eta elkarte anfitrioiak arrazoizko neurriak hartuko dituzte ateak ahalik eta denborarik luzeenean 

irekita egon daitezen behin hasierako sakea eginda. Hala ere, sarreren titularrek jakin behar dute 

litekeena dela estadioan sartzeko ateak itxita egotea hasierako sakea egin ondoren iristen badira. 

UEFAk eta elkarte anfitrioiak ahal duten guztia egingo dute egoera horietan sarreren titularrei sarbidea 

emateko, baina baliteke estadioan sartu ezin izatea sarreren titularrak estadiora berandu iristen badira 

eta ordurako ateak itxita badaude.  

 
2.7. Estadioan ibilgailuak gidatzeko eta aparkatzeko, UEFAren edo elkarte anfitrioiaren baimen berezia 

beharko da. 

 
3. Kontrol pertsonalak 

 
3.1. Estadioan sartzen den pertsona orok bere sarrera edo akreditazioa erakutsi behar dio, eta, hala 

eskatuz gero, ikuskatzeko laga, UEFAk edo elkarte anfitrioiak izendatutako pertsona bati, polizia bati 

edo segurtasun-langile bati. 

 

3.2. UEFAk edo elkarte anfitrioiak izendatutako pertsona orok, zerbitzuan dauden segurtasun-zaintzaileen 

bidez eta segurtasun pribatuari buruzko Legearen arabera [Segurtasun pribatuari buruzko apirilaren 

4ko 5/2014 Legea (Segurtasun Pribatuari buruzko Lege Ofiziala)], edo polizia batek, eskubidea du 

aztertzeko, baita laguntza teknikoen bidez ere, ea pertsonek ordena nahasteko arriskua dakarten, 

bereziki alkohola edo drogak kontsumitu badituzte edo armak edo beste objektu debekatu batzuk 

badaramatzate. Era berean, UEFAk edo elkarte anfitrioiak izendatutako pertsona kualifikatu orok edo 

polizia batek eskubidea du edozein pertsonaren arropa eta haren bestelako objektuak arakatzeko. 

 
3.3. UEFAk edo elkarte anfitrioiak izendatutako pertsona batek objektu debekatuak konfiskatuko ditu, edo, 

ahal bada, jabeak kontsignan utzi beharko ditu. UEFAk edo elkarte anfitrioiak izendatutako pertsonek 

eskubidea dute zenbait objektu kontsignan gordetzeari uko egiteko.  

 
3.4. Estadioko arauak betetzeari uko egiten dion edo segurtasuna arriskuan jartzen duen pertsona oro 

baztertu egingo da eta estadioan sartzea ukatuko zaio, pertsona horren aurka egin daitekeen beste 

edozein ekintzaren kalterik gabe.  

 
3.5. Sarrera baimenik gabe erabiltzen duen edo estadioan sartzeko debekua duen pertsona orori 

estadioan sartzea ukatuko zaio, eta berehala itzuli beharko dio sarrera UEFAri edo elkarte anfitrioiari 

(adierazten den bezala), sarrerei buruzko zehaztapen eta baldintzei jarraikiz. Antzeko arauak 

aplikatuko dira akreditazioei buruzko zehaztapen eta baldintzak betetzen ez dituen edozein 

akreditazio erabiliz gero. 

 
4. Estadioaren barruko jokabidea 

 
4.1. Estadioan sartzen diren guztiek betebehar hauek izango dituzte: 



   

 
a) osasun-neurrien arloan indarrean dauden politikak eta prozedurak betetzea; 

b) beste batzuei kalterik, arriskurik edo trabarik ez egiteko moduan jokatzea, eta minik ez 

eragiteko moduan. 

c) UEFAk edo elkarte anfitrioiak izendatutako pertsonek, edo poliziek, suhiltzaileek edo 

bestelako erreskate-zerbitzuek ematen dituzten argibideei jarraitzea; 

d) dagokien eserlekua hartzea, sarreran adierazten denaren arabera, eta sarbide egokiak 

erabiltzea. Baliteke pertsona batek bere sarreran adierazitakoa ez den beste eserleku batean 

eseri behar izatea segurtasun-, antolaketa- edo eragiketa-arrazoiengatik, UEFAk edo elkarte 

anfitrioiak izendatutako pertsona batek edo polizia batek hala eskatuz gero. 

 

4.2. Erabat debekatuta dago: 

 
a) harmailatik zelaira objektuak jaurtitzea; eta  

b) zelaian baimenik gabe sartzea,  

 
eta xedapen horiek urratzen dituen pertsona oro auzitara eraman ahal izango da.  

 
4.3. Pertsona batek ondasunei eragindako kalteen edo edozein motatako istripuen berri badu, berehala 

jakinarazi behar dio UEFAk edo elkarte anfitrioiak izendatutako pertsona bati edo polizia bati. 

 
4.4. Sarreraren, akreditazioaren edo, hala badagokio, sarbide osagarriko gailuaren titularrak daukan 

sarbide-motara mugatuko da sarbidea.  

 
4.5. Baliteke aparteko beste eskakizun batzuk ere egitea, bizitzarako, osasunerako edo ondasunetarako 

arriskua prebenitu, murriztu edo ezabatzeko. UEFAk edo elkarte anfitrioiak izendatutako pertsona 

batek, edo polizia batek, emandako argibideak bete behar dira, eta, lagundu ezean, estadiotik 

kanporatu ahal izango da. 

 
4.6. Zaborra eta bilgarri hutsak estadioan dauden zaborrontzi eta edukiontzietara bota behar dira. 

Hondakinak bereizteko edozein araubide errespetatu behar da. 

 
4.7. Estadioan ezin da erre (ezta, besteak beste, zigarro elektronikoen produktuak eta tabakoa erre ordez 

berotu egiten duten produktuak erabili ere), salbu eta izendatutako erretzaile-eremuetan, lege 

aplikagarriek baimentzen badute.   

 
5. Soinu- eta irudi-grabazioak eta -transmisioa 

 
5.1. UEFA Women’s Champions League™ txapelketako 2024ko finalera datozen guztiek onartzen dute 

estadioan ematen duten denboran grabatzen zaizkien ahotsa eta irudia (“grabazioak”) doan erabil 

daitezkeela, UEFA Women’s Champions League™ txapelketako 2024ko finalari lotuta dagoen 

edozein irudi, soinu eta ikus-entzunezko materialetan, nola une berean hala geroago. UEFAk eta 

elkarte anfitrioiak, edo haiek kasu bakoitzean kontratatutako edo baimendutako hirugarren batzuek 

(adibidez, irrati-difusioa, prentsa), grabazioak sortzen dituzte, UEFA Women’s Champions League™ 

txapelketako 2024ko finala publikoki jakinarazteko eta sustatzeko interes legitimoan oinarrituta, 

DBEOren 6.1.1.f) artikuluaren arabera. Baliteke UEFAk eta elkarte anfitrioiak publikoki prozesatu, 

ustiatu eta erreproduzitzea grabazioak, baita kasu bakoitzean haiek baimendutako hirugarrenek ere 

(adibidez, hedabideak eta prentsa), interes legitimo horren esparruan, DBEOren 6.1.1.f) artikuluaren 

arabera. 

 
5.2. UEFA Women’s Champions League™ txapelketako 2024ko finala ikustera datozen pertsonek ez dute 

jasoko, grabatuko, erabiliko edo zabalduko estadioaren edo partidaren soinu edo irudirik (partidarekin 

erlazionatutako emaitzak, estatistikak, informazioa edo bestelako datuak barne, osorik edo hein 



   

batean) Interneten, irratian, telebistan edo oraingo zein etorkizuneko beste edozein hedabidetan, 

erabilera pribaturako izan ezik. Zalantzarik izan ez dadin, UEFAk edo baimendutako beste hirugarren 

batzuek eskubidea dute xedapen hau urratuz publikoki transmititu edo aurkeztutako edozein irudi 

ezabatzeko edo ezabarazteko, eta erantzulearen aurka beste edozein erreklamazio aurkezteko 

(lehenago deskribatu den moduan, irudi eta soinuak jaso, grabatu edo zabaldu dituelako) prozedura 

judizial edo estrajudizial batean. Gainera, artikulu honetako aurreko xedapenak urratzen dituen 

edozein soinu, irudi edo grabazio zabaltzean, pertsona guztiek emango diote UEFAri zabaldutako 

objektu horiek erabili, erreproduzitu eta komertzialki ustiatzeko eskubide ezeztaezina, jabetza 

intelektualeko eskubideak barne, halakorik bada. Halaber, pertsona guztiek onartzen dute (UEFAk 

hala eskatzen badu) tresna guztiak lehenbailehen betearaztea eta UEFAri eskubide horien gaineko 

eskubidea, titulua eta interesa erabat emateko behar den guztia egitea, kargarik eta beste inolako 

kargurik gabe. 

 
6. Objektu debekatuak eta jokabidea 

 
6.1. Estadioan ez dira objektu hauek sartuko, UEFAk edo elkarte anfitrioiak baimena ematen ez badu 

(dagokionaren arabera eta dagokionean): 

 
a) A4 tamainakoak baino poltsa handiagoak (210 mm x 297 mm x 210 mm); 

b) edozein motatako armak, edo arma edo jaurtigai gisa erabiltzeko egoki daitekeen edozer 

(bastoi-itxurako aterkiak barne). Zalantzarik izan ez dadin, telefono mugikorrak kargatzeko 

gailu eramangarri bat, telefonoa bera adinakoa edo txikiagoa, ez da jaurtigaitzat hartuko eta 

estadioan sartu ahal izango da;  

c) botilak, pitxarrak edo edozein motatako latak, bai eta plastikoz, beiraz edo bestelako material 

hauskorrez egindako beste objektu batzuk ere, behar bezala frogatutako arrazoi 

medikoengatik beharrezkoak diren elementuak izan ezik, non eta agintariek eta segurtasun 

pribatuak ez dituzten baimentzen gertaeraren segurtasunerako;  

d) su artifizialak, bengalak, ke-hautsa, ke-bonbak edo bestelako piroteknikoak; 

e) gas-aerosolak, substantzia korrosibo/sukoiak, koloratzaileak, edo osasunerako kaltegarriak 

edo oso sukoiak diren substantziak dituzten ontziak; 

f) aurpegi-estaldurak, kaskoak, balaklabak eta eski-maskarak barne;  

g) laser-erakusleak; 

h) droneak; 

i) edozein motatako elikagaiak, behar bezala frogatutako arrazoi medikoengatik beharrezkoak 

diren elementuak izan ezik; 

j) alkohola, drogak edo bestelako substantzia toxiko edo arriskutsuak, behar bezala frogatutako 

arrazoi medikoengatik beharrezkoak diren substantziak izan ezik;  

k) edozein material iraingarri, arrazista, xenofobo, sexista, erlijioso, politiko edo legez kanpoko 

edo debekatutako beste mota batekoa, propaganda diskriminatzailea, indarkeria edo 

terrorismoa bultzatzen duten materialak barne, edo pertsona edo pertsona-talde bat arraza 

edo etnia, erlijioa edo sinesmena, ezgaitasuna, adina, sexua, orientazio eta identitate sexuala, 

genero-adierazpena edo ezaugarri sexualak direla-eta mehatxatu, iraindu edo jazartzen 

denean; 

l) edozein sustapen- edo merkataritza-objektu edo -material, pankartak, kartelak, sinboloak eta 

liburuxkak barne; 

m) 1 metro baino gehiagoko luzera eta 1 cm baino gehiagoko diametroa duten haga malguak; 

n) 2,0 x 1,5 metrotik gorako pankartak edo banderak. Bandera eta pankarta txikiagoak onartu 

ahalko dira, baldin eta sukoitzat jotzen ez diren materialez eginak badira eta tokiko legeriaren 

baldintzak betetzen badituzte. 2,0 x 1,5 metrotik gorako pankarta edo bandera guztiak UEFAk 

edo elkarte anfitrioiak baieztatutako idatzizko eskaera batekin baino ez dira onartuko; 

o) elektronikoki, mekanikoki edo eskuz eragindako soinu-igorgailuak, hala nola megafonoak; 



   

p) kamera edo bideokamera profesionalak, edo soinua edo bideoa grabatzeko beste ekipo 

profesional bat; hau da, eraman daitezke estadiora erabilera pribatuko kamerak, 

bideokamerak eta soinua edo bideoa grabatzeko beste ekipo batzuk, eta UEFAk edo elkarte 

anfitrioiak onartuko ditu. 

q) 5.2 klausula urratuz, edozein eduki transmititzeko edo zabaltzeko erabiltzen diren gailu 

guztiak; eta 

r) animaliak, itsu-txakurrak edo laguntza-txakurrak izan ezik (baldin eta txakur horiek estadioan 

sar badaitezke, lege aplikagarrien arabera). 

 
Estadiora ekartzen den edozein objekturi buruz zalantzarik izanez gero, UEFAk edo elkarte anfitrioiak 
izendatutako pertsona egokia arduratuko da erabakitzeaz estadioko arauen arabera zein objektu dauden 
debekatuta edo zein baimenduta. 
 
6.2. Guztiz debekatuta dago estadioan gauza hauetako edozein egitea: 

 
a) edozein motatako objektu edo likidoak botatzea, batez ere beste pertsona batengana edo 

zelaia inguratzen duen eremura edo zelaira bertara; 

b) sua piztea, su artifizialak, bengalak edo bestelako produktu piroteknikoak edo sukoiak edo 

korrosiboak botatzea, edo material horiek izatea; 

c) soinuak egin edo zabaltzea, edo jarrera iraingarriak, arrazistak, xenofoboak, sexistak, 

erlijiosoak, politikoak edo intoleranteak izatea, edo indarkeria edo terrorismoa eragiten 

dutenak, edo konstituzioa edo legez kanpoko edo debekatutako beste edozein mezu 

zabaltzen dutenak, bereziki propaganda diskriminatzaileko mezuak; 

d) beste batzuek arriskutsu, probokatzaile, mehatxatzaile, diskriminatzaile edo iraingarri gisa 

interpreta dezaketen moduan jokatzea; 

e) ondasunak edo sarrerak saltzea, materiala (inprimatutako materiala barne) edo beste edozein 

objektu banatzea, bildumak eramatea edo bestelako sustapen- edo merkataritza-jarduerak 

egitea UEFAren edo elkarte anfitrioiaren aldez aurreko baimen idatzirik gabe, dagokionaren 

arabera; 

f) berariaz horretarako ez diren egitura eta instalazioetara igotzea; 

g) egitura-elementuetan, instalazioetan edo bideetan edozer idatzi, pintatu edo finkatzea; 

h) eginkariak komunontzia ez den beste edozein tokitan egitea, edo estadioa zikintzea, zaborra, 

bilgarriak edo edukiontzi hutsak botata; 

i) ikusleen guneetako eserlekuetan zutik jartzea; 

j) mozorrotzea edo kamuflatzea (batez ere aurpegia), horrek ezagutzea zailtzen badu; 

k) UEFAk edo elkarte anfitrioiak besterik baimendu ezean, jendearentzat itxita dauden edo 

sarrera espezifiko bat, akreditazio bat edo, hala badagokio, sarbide osagarriko gailua duten 

titularrentzat soilik mugatuta dauden eremuetan sartzea (adib., ekitaldi-aretoak, VIP eremuak 

eta hedabideentzako gelak), pertsona horrek eremu horietara sartzeko eskubiderik ez badu; 

l) UEFAk edo elkarte anfitrioiak besterik baimentzen ez badu, trafikoari irekitako guneak, bideak 

eta errepideak, bisitarien guneetarako sarrera-irteerak eta larrialdi-irteerak oztopatzea edo 

haietan denbora galtzea;  

m) UEFAk edo elkarte anfitrioiak besterik baimentzen ez badu, zelaian edo zelaia inguratzen 

duen eremuan sartzea;  

n) zelaian baimenik gabe sartzea;  

o) agindutako segurtasun-baldintzak ez betetzea; 

p) edari alkoholdunak, droga toxikoak, narkotikoak edo substantzia psikotropikoak kontsumitzea; 

q) esparruan sartzeko sarrerari dagozkion mota eta eserlekua ez diren beste toki batzuetan 

jartzea, edo poliziari, erakundeko langileei edo segurtasun-langileei zer eserleku dagokion 

erakutsi nahi ez izatea; 

r) estadioko segurtasun-langileek segurutzat eta debekatutzat jotzen duten beste edozein 

eratara jokatzea. 



   

Zerrenda hori ez da zehatza, eta pertsona guztiek bete beharko dituzte estadioko segurtasun-langileek haien 
jokabideari buruz emandako argibideak. 
 
7. Estadioko arauak ez betetzea 

 
Edozein lege aplikagarriren arabera, estadioko arauak urratuz gero, zigor hauek jarri ahal izango dira: 
 

a) estadiotik kanporatzea eta poliziaren aurrean salaketa egitea; 

b) arau-hausleari estadioan sartzen ez uztea, UEFA Women’s Champions League™ 

txapelketako 2024ko finalak dirauen bitartean, akreditazioei buruzko zehaztapen eta 

baldintzen edo sarrerei buruzko zehaztapen eta baldintzen arabera (zer dagokion); 

c) arau-hausleak UEFA Women’s Champions League™ txapelketako 2024ko finalerako 

zeuzkan sarrerak bertan behera uztea eta baliogabetzea, dirurik itzuli gabe, sarrerei buruzko 

zehaztapen eta baldintzen arabera; 

d) lege aplikagarrien arabera, futbol-elkarte nazionalei edo poliziari arau-hauslearekin 

erlazionatutako informazio pertsonala ematea, neurri egokiak hartu ahal izateko (adib., 

estadio nazionalen debekuak); 

e) UEFAk edo elkarte anfitrioiak edo beste pertsona edo erakunde baimendu batek prozedura 

judizialak hastea; edo 

f) zigorrak edo ordaina jartzea, lege aplikagarrien arabera. 

 
UEFAk edo elkarte anfitrioiak eskubidea du bere esku dagoen beste edozein lege-ordain bilatzeko. 
 
8. Bideozaintza 

 
Jendearen segurtasuna bermatzeko, estadioak bideozaintzako sistema bat du, elkarte anfitrioiak, poliziek edo 
segurtasun-agente pribatuek kontrolatua. Irudi horiek prozedura judizialen batean erabili ahal izango dira. 
Kontsultatzeko eskubidea tokiko legeriaren arabera ezartzen da. 
 
Datu pertsonalen babesari eta eskubide digitalen bermeei buruzko 3/2018 Lege Organikoaren arabera, parte-
hartzaileak zirkuitu itxiko telebista bidez grabatu ahal izango dira kirol-instalazioen inguruan, sarbideetan eta 
estadioaren barruan. 
 
9. Erantzukizuna 

 
Lege aplikagarriek ezarritako mugen barruan, estadioan sartzen diren pertsonek onartzen dute beren 
ardurapean sartzen direla, eta estadioan egiten dituzten ekintzen ondoriozko kalte edo galeren erantzule 
izango direla. 
 

10. Larritasuna eta zuzenketak 

 
10.1 Estadioko arauetako edozein xedapen baliogabetzat edo eraginik gabekotzat jotzen bada edo auzitegi 

eskudun batek aplikatu ezin badu, estadioko arauetako gainerako xedapenek indarrean jarraituko 

dute, xedapen baliogabeak, eraginik gabekoak edo aplikaezinak egongo ez balira bezala. 

 
10.2 UEFAk eta elkarte anfitrioiak eskubidea dute noizean behin arrazoizko zuzenketak egiteko estadioko 

arauetan. Indarreko bertsio berriena UEFAren webgune ofizialean egongo da eskuragarri: 

https://www/uefa.com/UWCLF24   

 
11. Benetako testua 

 
Estadioko arauak ingelesez idatzi dira, eta gaztelaniara eta euskarara itzuli. Testuak bat ez badatoz, 
ingelesezko testuak izango du lehentasuna.  
 

https://www/uefa.com/UWCLF24


   

12. Lege eta jurisdikzio aplikagarriak 

 
12.1 Estadioko arauak Espainiako legeen arabera arautuko eta interpretatuko dira. 

 
12.2. Estadioko arauekin zerikusia duten auziak Espainiako auzitegi eskudunari igorriko zaizkio 

